
“And Indeed We have made the Qur'an easy to understand and remember,
then is there any that will remember (or who will take heed)?”

PARAG6 SURAH NISA(148-176)—PART1
Q1. Ayat 148-Allah Taala Kya Pasand Nahi Karte? Is Aayat Me ¢> s« Se Kya Muraad Hai?
A1l .Kisi Ki Burai Karna Uske Muh Par Ya Peet Peeche Allah Ko Napasand Hai. Jahr Soo Se Gheebat,
Galoch, Badnaam Karna, Bad Dua Dena, Khuli Buri Baat Karna Murad Hai.

Q2. Ayat 148-149. Agar Hum Par Zulm Ho To Hame Kya Karna Chahiye?

1. Kisi Zimmedaar Shags Ko Zulm Ki Dastan Sunane Ki ljazat Hai-Masle Ka Hal Talaash Karne Ke Liye
Jaise Ghar Ka Bada, Qazi, Court.

2. Badla-Jitna Haq Hai

3. Maaf Kare To Behtar Hai.

Q3. Ayat 150-151. Kin Kin Tarah Ke Kafiron Ka Zikr Hai, Misaalon Ke Saath Bataiye, Inka Anjaam Kya
Hai?

1. Jo Allah Aur Rasoolo Ka Inkaar —Dono Ko Nahi Maante(Communist)

2. Allah Ko Mante, Rasool Ko Na Mane-Mushrikeen E Makkah

3. Allah Ko Mante Hai, Baaz Rasool Ko Mante Hai Baaz Ko Nahi-Ahle Kitab(Yahood,Nasara)

4. Munkare Hadith

In Sab Ke Liye Ruswa Karne Wala Azaab Hai.

Q4. Ayat 151.Kafiron Le Liye Ruswa Karne Waala Azaab Kyu Hai?
A4. Kyuki Wo Rasoolo Ko Na Maan Kar Unki Tauheen Ki Thi.

Q5. Ayat 153. Ahle Kitab Ne Mohd( ;ﬂé} )Se Kya Maang Ki,Aur Unlogon Ne Moosa(As) Se Kya Maang Ki
Thi?

A5.Ahle Kitab Ne Mohammed( %&)Se Maang Ki Thi Ke Wo Aasman Se Ek Likhi Huyi Kitab Lekar Aaye.
Unloogo Ne Musa(As) Se Maang Ki Thi Ke Woh Allah Ko Zahir Dekhna Chahte Hai-Allah Ko Lekar Aao.

Q6.153-Moosa(As) Ko Khula Ghalba Kaise Haasil Tha ?

Musa(As) Ko Khuli Daleel Thi .Unko Kai Maujzat De Rakha The Allah Ne- Jaise Unka Haath Chamakta Tha
Jismani Quwwat , Asa Saanp Banta Tha, Chehra Wajeeh (lzzat Wala).Ek Raub Tha Ki Ziddi Logon Se Bhi
Kam Karate The.

Q7.153-Bani Israel Ne Bachde Ko Mabood Kyun Banaliya Tha?
Bani Israel Budparasto Ke Ek Qawm Se Guzre, Tho Wo Bhi Ek Buth Rakhna Chahte The. Samri Ke Kehne
Par Unhone Saarey Zevraat Galakar Sone Ka Ek Bachda Bana Liya.

Q8.153-Un Logon Ne Kaun Kaun Si Khuli Nishaniyan Dekhi?

Samandar Ka Phatna,Musa(As) Ke Saath Bani Israel Ka Nikal Jana,Firawn Ka Ghark Hona,Mann-
Salwa,Baadlon Ka Saya,Chamakta Hua Haath,Asa Ka Sanp Banjana,12 Chashme Ubalna,Kohe Toor Ka Sar
Par Hona.

Q9.154-Kaunse Darwaze Se Dakhil Hone Ki Baat Horahi Hai? Kaise Dakhil Hone Ka Hukum Tha,Aur Wo
Kaise Dakhil Hue?

Baitul Maqdas Mei Dakhil Hone Ki Baat Ho Rahi Hai.Ghutno Par Ajizi Ke Sath,Shukrane Ke Sath Sar
Jhukakar Dakhil Hone Ka Hukm Tha,Wo Log Takabbur Ke Sath Hintatun Kehte Hue,Haste Aur Mazakh
Udatey Hue Daakhil Hue.

Q10.Sabt Ka Matlab?Sabt Waale Kis Daur Mei The? Un Logon Ne Kya Zyadati Ki?
Sabt Ka Matlab Haftey Ka Din Hai.Sabt Waale Dawood(As) Aur Sulaiman (As) Ke Daur Me The.Unhone
Allah Ke Ehkam Ka Khula Mazakh Udaya,Heela Saazi Ki Aur Juma Ke Din Jaal Bichaye.

Q11.Allah Ne Kin Par Aur Kyun Mohar Laagadi?

Allah Ne Yahoodiyon Ke Dilo Par Mohar Lagadi.Kyunki Unhone 1.Allah Ke Ahad Ko Toda 2.Kufr Kiya Allah
Ki Ayaat Ka 3.Ambiya Ka Na Haq Qatl Kiya 4.Unhone Kaha Ke Hamare Dil Ghilaf Mei Hain Ab Allah Ne
Unke In Sab Kufr Ki Wajah Se Mohar Lagadi.

Q12.Ehle Kitab Ke Aur Pichle Waagaye Hamko Kyun Sunaaye Jaatey Hai?
Ehle Kitab Ke Aur Pichle Waaqye Hamko Sunaye Ja Rahe Hain Take Hum lbrat Hasil Kare Aur Sabaq
Seekhe.

Q13.156-Maryam(As) Par Un Logon Ne Kya Bohtaan Lagaya Aur Kyun?
Maryam(As) Ko Badkari Ka Buhtan Lagakar Unpar Zina Ka llzam Aur Isa(As) Ko Waladuz Zina Kaha.Unke
Kufr Ke Wajeh Se.

Q14.157-1sa(As) Ke Bare Me Mukhtalif Log Kya Aqaid Rakhte Hain? Huq Kya Hai Aur Kyun?

Yahood Isa A.S Ko Allah Ka Nabi Maan Ne Se Bhi Inkar Karte Hai. Wo Samajhte Hai Ki Unhe Unhone Qatl
Kar Diya. Isayi Samajhte Hai Ki Isa A.S Allah Ke Bete Hai, Aur Hamara Yakeen Hai Jaise Ki Quran Me Zikr
Hai Ke Isa A.S Allah Ke Rasool Hai Aur Wo Na Qatl Hue Na Saleeb Chadhaye Gaye Balke Allah Ne Unhe
Aasmano Par Utha Liya Hai Aur Wo Qayamat Se Pehle Duniya Me Dobara Ayenge.

Q15.Isa(As) Kab Aayenge, Kahaan Aayenge,Uske Baad Kya Hoga?

Isa(As) Qayamat Se Pehle Aayenge Jab Fajr Ki Igamat Horahi Hogi.W o Damashqg Mei Aayenge, Isa(As)
Saleeb Ko Thodenge,Khinzeer Ko Khatam Karenge,Maseeh Ad Dajjal Ka Qatl Karenge.Yahood Aur Nasara
Sab Log Imaan Le Aayenge.Wo Shaadi Bhi Karenge Aur 40 Saal Tal Hukumat Karenge.Phir Unpar Maut
Ayegi.

Q16.160-Allah Ke Raastey Se Rokna Kya Hai? Kya Musalmaan Bhi Allah Ke Raaste Se Roktey Hain?
Misaalein Dijiye.

Deen Ke Raste Par Chalna Mushkil Bana Dena Allah Ke Raaste Se Rokna Hai.Ahle Kitab Shak O Shuba
Dalkar,Kalam Me Tehreef Karke,Haq Chupakar,Subah Imaan Lakar Sham Ko Inkaar Karke Allah Ke Raaste
Se Rokte The.Haan Musalman Bhi Allah Ke Rastey Se Rokte Hain-Daadhi Par Mazaqg,Nagab Par
Mazakh,Tafseer Mat Padho etc

Q17.162-Rasiqoon Fil lm Kaun Hotey Hai? Is Aayat Me Kin Ke Liye Ajre Azeem Hai?

Deen Ke Pokhtakar Rasigoon Fil Ilm Hain.Jo Imaan Laatey Hain Allah Aur Rasool Par,Saare Pichle
Rasoolon Par,Jo Qayam Kartey Hai Namaz,Dete Hain Zakat Aur Imaan Late Hain Akhirat Ke Din Par- Unke
Liye Ajre Azeem Hai.

Q18.163-164 Wahi Kya Hai? Kin Kin Par Wahi Bheji Gayi?
Wahi-Wo Paigham lJiske Zariye Allah Taala Apne Ambiya Ko Apne Ehkamat Dete Hai,Take Wo Bando Tak
Pahunchaye Aur Bandey Allah Ki Ibadat karsakey.

Q19.165-Allah Ne Rasoolon Ko Kyu Ke Bheja?
Taake Wo Insaan Ko Jannat Ki Khushkhabri De Aur Jahannam Ke Azaab Se Daraye.

Q20.166-Is Aayat Mei Kaun Kiski Gawahi De Rahe Hain?
Allah Taala Khud Gawahi Derahe Hain Aur Farishte Gawahi De Rahe Hain- Ki Quran Allah Ka Kalam Hai
Aur Allah Ki Taraf Se Rasool Par Nazil Huyi.

Q21.167-Door Ka Bhatakne Se Kya Muraad Hai?Kaun Dur Ke Bhatke Huye Hain?
Door Ke Bhatakne Se Ye Muraad Hai Ki Palatna Mushkil Hai, Jo Log Khud Kufr Karte Hain Aur Dusron Ko
Bhi Rokte Hain.

Q22.Kya Hamare Imaan Lane Ya Na Laane Se Allah Ko Farq Padega? Kyu?
Nahi,Hamare Imaan Lane Na Lane Se Allah Ko Koi Farg Nahi Padega Kyu n Ki Allah Ghani Hai.

Q23.Ghuluv Kya Cheez Ahi? Ehle Kitaab Ka Aur Musalmano Ka Ghuluv Samjhaiye.
Ghuluv-Hadh Se Badhjana,Zyadati Karna,Ifrad Karna,Mubalga Karna.

Isayi-Isa(As) Ko Allah Ka Beta Mante Hai,Kabhi Teen Mese Ek. Yahood-Uzair(As) Ko llah Mante.
Musalmaan-Muhammed Ko Noor ,Bashar Se Zyaada,Peer,Murshado Ko Allah Tak Pahunchne Ka
Waseelah Mante Hai. Ye Sab Ghuluv Hai.

Q24.171-Is Mei Rooh Kaun Hai?
Jibrael(As)

Q25.Kya Allah Ko Bete Ki Zaroorat Hai?
Nahi, Allah Ko Béte Ki Zaroorat Nahi Kyun Ki Allah Hamesha Qayam Hai,Na Budhapa,Na Kamzori Hai
Allah Ko.

T %
Q26.171 Mei 445K kya Hai?
Allah, Isa(As) Aur Maryam(As) / Allah, Isa(As) Aur Jibareel(As).

Q27.172-Aar Samajhna Kya Hai? Isa(As) Aur Farishtey Kya Aar Nahi Samajhte? Issey Kya Samjhaya Jaa
Raha Hai?

Khud Takkabur Karke Saamne Wale Ko Hakeer Samajhna Aar Hai.Farishtey Aur Isa(As) Allah Ki Ibadat
Karne Mei Aar Nahi Samajhte.Hame Bhi Allah Ki Hukum Par Aar Nahi Karna Chahiye, Ya Takabbaur.

Q28.174- Ismei Burhaan Kya Hai?
Burhan Aisi Daleel Jo Wazeh Aur Sabit Ho Jaisey Jhagda Khatam Ho Jaye .Burhan Quran Hai.

Q29.176-Kalala Kaun Hota Hai? Uske Tarke Ka Kya Hukum Hai?
Kalala-Wo Shags Jiska Na Koi Baap Ho Aur Na Aulaad Ho. Agar Kalala Ki-
1. Ek Hi Behan — % Adhaa Hissa Milega (Sagi Ya Baap Ki Taraf Se)

2. Akela Bhai-Wo Waris Hoga Agar Behan Ka Nahi Koi Bacha.
3. Behne-2 Ya 2 Se Zyada -2/3 Taraka
4. Behen-Bhai Dono 2:1.

PARA 6 SURAH MAIDA(1-26)

Q1.Surah Maidah Ka Naam Maida Kyun Hai?

Maidah Ka Matlab — Table Set With Food Ya Dastarkhan Hai. Isa(As) Ke Pairokar Ne Usne Maang Kithi Ke
Wo Allah Ki Taraf Se Dastarkhan Khane Ke Sath Uthre.Us Waqiye Ka Is Surat Mei Zikr Hai.ls Liye Iska
Naam Suratul Maidah Hai.

Q2.Surah Al Maidah Ke Baarey Mei Ayesha(Ra) Kya Kehti Hain?

Ye Aakhri Surat Hai. Is Surat Ke Tamam Ehkaam Muhkam Hain-Ayesha(Ra) Kehti Hai Ki Is Surat Me Jis
Cheez Ko Halal Bataya Gaya Hai Usko Halal Mano Aur Jo Haram Bataya Gaya Hai Unko Haram Mano.lIs
Surat Ki Koi Ayat Mansookh Nahi Hui .Apne Mardon Ko Surat Maida Sikhao.

Q3.1-Is Mei Kaunse Ahad Ka Zikr Hai?
1. Bando Ka Allah Se Ahad — Ahad E Alast Jo Alame Arwa Mei Bando Ne Allah Se Kiya Tha.
2. Bando Ka Bando Se Ahad.

Q4.2-Is Aayat Mei Allah Kin Kin Cheezon Ka Hukum De Rahe Hain?
Jo Allah Ki Nishaniya Hai — Shaair Allah — Jinko Dekhkar Allah Yaad Aaye,Unke Baarey Mei Pabandiyon Ko
Nahi Chodna,Unki Tazeem Aur Ehteram Karna.
1. Nishaniyan-Aamale Hajj/Umrah, Mugamaat E Hajj/Umrah.
Ashurul Hurum- Rajab, Zilgaida, Zil Hajj,Muharram.
Hadi- Hudood E Haram Me Pahunchao.
Qalaid-Unko Takleef Na De ,Sahulatein Dena.
Aammeen-Hajj Ya Umrah Karne Walon Ko Takleef Na Dena, Allah Ki Itaat Aur Nek Kamo Me Ek
Dusre Ki Madad Karo.

vk wnN

Q5. Hadi Kya Cheez Hai?
Wo Qurbani Ka Janwar Jo Haram Bheja Jaaye-Unko Apne Magaam Ko Pahunchne Se Pehle Zubah Na
Karo.

Q6.Hurmat Waale Kaun Kaun Se Maheene Hain?
Rajab , Zi Qaida,Zill Hajj,Muharram — In Mahino Me Jung Ki Ibtada Na Kare Aur Koi Gunah Ke Kaam Na
Kare.

Q7.3-Khaane Mei Kya Kya Cheezein Haram Hain?
1. Murdar-Except Machli,Tiddi.
Khoon-Bahta Khoon Except-Tilli,Kaliji.
Khinzeer Ka Gosht-Charbi,Baal,Uski Har Cheez.
Allah Ke llava Kisi Aur Ka Naam Par Zubah Kiya Janwar.
Gala Ghutkar Marne Wale Jaanwar.
Chot Khakar Marne Wale,Upar Se Girkar Marne Wale,Takkar Khake Marne Wale
Jisey Kisi Darinde Ne Khaya Ho .
Jo Zubah Kiya Gaya Nusub/Aasthano Par.

O NV A WN

Q8.Murdar Jaanvar Se Muraad?
Jo Zubah Na Kiya Gaya Ho,Shikaar Na Kiya Gaya Ho.

Q9.Ghair Allah Ke Naam Par Pukaare Gaye Janwaron Ke Misaal Dijiye Aur Kin Tarah Ke Zabeeha Inme
Aayenge?
1. lJispar Allah Ke Alava Kisi Aur Ki Razamandi Aur Khushi Ke Liye Zubah Kiya Ho Jaise Isa(As) Ke
Naam Par,lJibrael(As) Ya Nabi 5;”&—‘%: Ke Naam Par.
2. Na Allah Ka Na Kisi Aur Ka Naam Liya Jaye.

3. Allah Ka Naam Liya Gaya Ho Leikin Niyyat Kisi Aur Ko Khush Karne Ki Ho Bhale Hi Wo Koi Aalim ,
Buzurg Ho, Jinnat Ya Devi Devtaa.

Q10. Faalgiri Ke Barey Mei Aap Kya Jaantey Hain?

Ghaib Ka Haal Maloom Karne Ki Koshish Karna Falgiri Kehlata Hai-Jo Ke Haram Hai.Arbon Ke Paas Teer Ki
Shakl Ki Lakdiyan Hoti Thi,Ek Par Likha Hota Tha Karo,Dusre Par Mat Karo Aur Teesre Par Chahe T o Karo
Chahe Na Karo, In Teeron Ko Phek karWo Faisla Karte The .Teeron Ke llawa Bhi Aisa Karna Haram Hai.

Q11.3-Kuffar Kyun Mayoos Ho Gaye?
Deen Mukammil Hogayi Aur Kafir Ko Samajh Aagaya Ki Wo Deen Ko Mita Nahi Sakte Isliye Wo Mayoos
Hogaye.

Q12.3-Ayat Kab Nazil Huyi?
9 Zill Hajj, 10 Hijri Juma Ka Din Arafat Ke Maidan Me, Hajjat Ul Wida Par Nazil Huyi.

Q13. Haraam Rizq Kis Haal Mei Halal Hoga?
Jaan Halaak Karne Wali Shadeed Bhook Me Aur Dil Me Uski Taraf Us Waqt Rahgbat Na Ho To Haram
Rizg Halaal Hoga.

Q14.4-Shikaari Jaanwar Ke Shikaar Kiye Huye Khane Ke Barey Mei Aap Kya Jaantey Hain?
1. Shikaari Jaanwar Jinko Training Di Jati Hai Shikaar Karke Lane Ki.
2. Shikaar Ke Liye Chodne Se Pehle Bismillah Padhna Zaruri Hai.
3. Shikaari Jaanwar Khud Usko Nahi Khayega-Agar Zinda Ho To Usey Zubah Karlo Aur Agar
Marchuka Ho Tho Bhi Halal Hai.
4. Ghair Shikaari Jaanwar Shikar Ke Waqt Miljaye To Use Nahi Khana Hai.

Q15.5-Ahle Kitab Ke Khane Hamare Liye Kistarah Halaal Hai?
Jab Islami Tareeqe Se Zubah Ho Aur Janwar Bhi Halal Ho.

Q16.5-Ahle Kitab Ki Aurtein Musalaman Mardo Ke Liye Kyun Halaal Hai, Aur Uske Liye Sharait Kya
Hai?

Ahle Kitab Ki Aurtein Musalmaan Mardo Ke Liye Halal Hai Take Wo Unke Saamne Deen Pesh Kar Sake.
Deen Aagey Bade Aur Nasl Bade.

Shart — Ke Wo Pakdaman Ho, Mehr Ada Kare(Mard) Uske Chupe Dost Na Ho, Ghar Basane Ki Niyyat Ho
Aur Badkari Karnewali Na Ho.

Q17.6-Wadhu Ka Tareeqa Likhiye?

Wadhu Karne Se Pehle — Bismillah Padhna, Dono Hathon Ko Dho Lene, 3 Baar (Hatheliyon) Aur Ungliyon
Ke Beech Me Bhi Dhona, Mooh Me 3 Baar Kulli Aur Naak Saaf Karna 3 Baar Poora Chehra Dholena Hai
Pehle Right Arm Kohniyan Tak Dhona Hai Aur Phir Left Arm Kohniyon Tak 3 Baar Dhona Hai, Sar Ka
Masaa — Peshani Se Peeche Aur Phir Wapas Masaa Kare. Angoothe Se Kaan Ke Peeche Saaf Kare Aur
Index Finger Se Kaan Ke Andar Saaf Kare,Phir Pehle Right Leg P hir Left Leg Dhona Takhno Tak 3 Times,
Phir Dua Padhe Wudu Ke Baad Ash Hadu An Laa llaha lllallah...........

Q18.Nawakhize Wuzu Kya Hai Likhiye?
1. Sabilein — Do (2) Raaston Se Jab Kuch Nikle.
2. Neend.
3. Oont Ka Gosht Khane Se.
4. Private Parts Touch Karne Se

Q19.Hadase Akbar Aur Hadase Asghar Kya Hain?
Hadase Akbar — Jissey Ghusul Wajib Hai Jaisey Miya Aur Biwi Ke Jismani Talugaat & Haiz.
Hadase Asgar — Jissey Wadhu Wajib Hai.

Q20.7- Is Ayat Mei Kaunse Meesaq Ka Zikr Hai?

Is Ayat Me Meesaq Aalame Arwah Me Liye Gaya Wada — Ahad E Last Hai.Allah Taala Adam(As) Ko Paida
Karne Ke Baad Unki Pusht Se Tamaam Rooho Ko Paida Kiya Aur Poocha- Kya Mai Tumhara Rab Hoon?
Sab Jawab Dete Hain — Haan.

Q21.8-Ismei Kaunsi Gawahi Hai?
1. Allah Ke Khatir Gawahi Dena Jo Adl Aur Insaaf Par Mabni Ho.
2. Deen Ki Gawahi- Ummat E Wasat Ki Zimedari Deen Ko Aagey Pahunchane Me.

Q22. Adl Kya Cheez Hai?
Har Sahabe Haq Ko Uska Hag Dena Adl Hai. Hadith-(Mafhoom) Adl Karne Wale Qayamat Ke Din Noor Ke
Mimbaron Par Honge.

Q23.9-Kiske Liye Ajre Azeem Hai?
Jo Imaan Laaye Aur Nek Amal Kiye(Amal E Saleh) Sath Hi Niyyat Aur Tareeqa Durust Ho Uske Liye Ajre
Azeem Hai.

Q24.10-Aayaton Ko Jhutlaane Se Muraad?
Ayaton Ko Jhutlane Se Murad Ayato Par Amal Na Karna Aur Allah Ki Nafarmani Karna (Burey Amal
Karna).

Q25.11-Rasool é”t% Ko Dushmano Ne Kab Kab Nuksaan Pahunchaane Ki Koshish Ki?
Yahoodiyon Ne Rasoolé&Ke Oopar Chakki Ka Phat Phekkar Maarna Chaha. Ek Yahoodi Ne Aapko Zehar
Dekar Marna Chaha.Taif Mei Bachon Ne Pathar Pheke.

Q26.12-Allah Taala Ka Saath Kab Milega?
Jab Hum -
1. Namaz Ada Karte Hai.
2. Zakat Dete Hai.
3. Rasool j;“&—‘} Par Imaan Latey Hain Unko Izzat Dekar Unki Madat Karte Hain-Deen Ko Age
Badhane Me Madad Karte Hai.
4. Kharz E Hasana Dekar- Deen Ko Agey Pahunchane Ke Liye Jo Kharch Karte Hai.

Q27.13-Yahoodiyon Ne Kya Kiya Aur Uske Badle Allah Ne Unke Saath Kiya?

Yahoodiyon Ne Tod Diya Meesaq Aur Bhool Gaye Ek Hissa- Taurat Ko Pakadna Bhoolgaye Aur Amal Nahi
Kiya. Kalam Me Tehreef Ki. Allah Ne Upar Lanat Ki Aur Unke Dilon Ko Saqt Kardiya (Allah Ki Rehmat Se
Door Ho Gaye).

Q28.14-Isaaiyon Ne Kya Kiya Aur Uske Badle Allah Ne Unke Sath Kya Kiya?
Allah Ne Isaaiyon Se Ahad Liya Tha Ki-
1. Apne Nabi Ki Madad Karo.
2. Muhammad 4£t Ko Bhi Mano Aur Madad Karo.Leikin Wo Bhool Gaye.Allah Ne Daaldi
Unke Darmiyan Adawat(Dushmani) Aur Bughz.

Q29.15-Kaunse Rasool Hai ? Unhone Aakar Kya Kiya?
Rasoolullah Muhammad £t Hain- Unhone Aakar Saari Cheezein Khol Kholkar Bayan Ki Jo
Yahood/Nasara Chupate The. Rasool %i%lc Ki Khushkhabri Chupate The Aur Awaam Se Ilm Chupate The.

Q30.15-Noor Kya Hai? Kya Muhammad %ﬁi Allah Ke Noor Se Banaye Gaye?
Noor Quran Hai Aur Rasoolullah %ﬁv Ki Zindagi Aur Unke Amal Ki Raushni Hai.Quran Raushan Karte

Hain,Dilon Ko,Chehron Ko,Zindagi Ko,Qabr Ko,Qayamat Ke Din Ko Aur Muhammad x% Noor Se Nahi
Banae Gaye.Unhone Apne lIm Ke Noor Se Kufr Ke Andheron Ko Door Kiya.

Q31.18-Yahood Aur Nasara Kya Keh Rahe Hai Aur Allah Jawab Me Kya Keh Rahe Hai?

Yahood Aur Nasara Dono Kehte Hain Ke Hum Allah Ke Bete Hain Aur Allah Ke Pyaare Hai. Allah Jawab
Me Keh Rahe Hai Ki Kyun Phir Tumko Allah Ne Azab Diya.Tum Bhi Bashar Ho Doosron Ki Tarah Apne
Amaal Aur Iman Par Jannat Diye Jaoge.

Q32.19-Rasool éf%ic Isa(As) Ke Kitne Waqfe Baad Aaye?
575yrs 600yrs.

Q32.20-Baadshahat Ka Matlab?
1. Nabuwat Aur Milkiyat.
2. lJiska Ghar Ho, Biwi Ho Aur Qadim Ho Tho Wo Badshah Hai.

Q33.Bani Israeil Me Kin Kin Payghambaron Ko Badshahat Mili ?
Dawood (As), Sulaiman (As) Aur Yusuf (As).

Q34.21-22-Moosa (As) Apni Qawm Ko Kya Hukum De Rahe Hai ? Unka Kya Jawab Hai?

Musa(As) Ne Apni Qawm Ko Hukum Diya Ki Tum Mugaddas Zameen Me Jaao Aur Jihad Karo. Phir Unka
Jawab Hai Ki Hum Hargiz Nahi Jayenge Jab Tak Wo Tagatwar Log Usme Hai. Aap Aur Apka Rab Jao
Wahan Aur Jung Karo, Hum Yahin Baithe Hain.

Q35.21-Kaunsi Basti Hai? Us Waqt Uspar Kin Ka Qabza Tha?
Basti Ka Naam Falastine Hai. Us Waqgt Amaleqga Ka Qabza Tha Jo Ek Tagatwar Qawm Thi, Jo Zabardast
Quwwat Wale The Aur Jung Karne Wale The.

Q36.23-Is Ayat Mei Jo Jo Log Hain WoKaun Hain?
Yusha Bin Noon Aur Kalib Bin Yoofa.

Q37.Jihaad Naa Karne Ki Wajeh Se Bani Israel Ko Kya Saza Mili? Us Dauraan Unke Sath Kya Kya Hua?
Bani Israel 40 Saal Tak Maidane Teeh Mei Bhatakte Rahe.Harun(As) Aur Musa(As) Ka Integal Hua. Unpar
Mann Salwa Utharta Tha Aur Baaadlon Ka Saya Tha, 12 Chashmo Ka Pani Unke Liye Mugqarrar Kiya Gaya
Tha Unke 12 Qabilo Ke Liye.

JUZ — 6 PART 2 AND 3 (MAIDA - 27- 82)
Q1.27-Duniya Me Sabse Pehlaa Qatl Kaunsa Tha?Uski Wajah Kya Thi?
Duniya Mei Sabse Pehle Qatl Habil Ka Hua Tha Jise Uske Bhai Qabil Ne Qatl Kiya.Wo Dono Adam(As) Ke
Bete The Aur Dono Ne Qurbani Ki — Habil Ki Qurbani Qubool Karli Allah Ne Aur Qabil Ki Qubool Nahi
Huyi.Hasad Ki Wajah Se Qabil Ne Habil Ka Qatl Kiya.

Q2. 27-Allah Taala Habil Ki Qurbani Qubool Karte Hai.

Q3.28,29-Habil Ne Qabil Ke Taraf Haath Kyun Nahi Badhana Chahta Tha?
Habil Jo Nek Tha- Kaha Ki Agar Tum Mujhe Qatl Karna Chahte Ho Tho Mai Aisa Irada Nahi Rakhta Kyunki
Beshak Mai Allah Se Darta Hoon.

Q4.Qatl Ka Irada Rakhne Waale Maqtool Ke Barey Mei Aap Kya Jaante Hain?
Sahih Muslim (Mafhoom)—- Jab Do Musalman Ladtey Hain Tho Dono Jahannami Honge.Maqtool Bhi
Jahannami Hai Kyun Ke Wo Bhi Qatl Ka Irada Rakhta Thaa.

Q5.Duniya Me Jab Bhi Qatl Hoga Uska Gunah Kisko Jaega Aur Kyun?
Duniya Me Jab Bhi Qatl Hoga Uske Gunah Me Qabil Shareek Hoga- Kyunki Usne Duniya Mei Sabse Pehle
Qatl Kiya Thaa.

Q6.31-Qabil Ne Apne Bhai Ki Laash Ke Sath Kya Kiya? Wo Kyun Nadim Hua?

Allah Taala Ne Ek Kawwa Bheja Qabil Ko Sikhane Ke Liye Ki Dafan Kaise Kiya Jata Hai-Ye Dekhkar Qabil
Naadim (Sharminda)Ho Gaya Ke Main Itna Aajiz Hogaya Ki Main Is Kawwe Ki Tarah Khodkar Apne Bhai Ki
Laash Chupaaoo.

Q7.32-Ek Nafs Ka Qatl Aur Ek Nafs Ko Bachana Samjhaiye.

Ek Nafs Ka Nahaq Qatl Karna Aisa Hai Jaise Usne Saare Insaano Ka Qatl Kar Diya Ho.Kyun Ke Jab Ek
Insaan Ka Qatl Hota Hai To Ek Doosre Ke Beech Dushmani Badhti Hai Aur Qatl Ka Silsila Shura Hota Hai.
Ek Nafs Ko Bachana Saare Insaaniyat Ko Bachaana Jaisa Hoga- (Eg) Khoon Donate Karna, Doobte Hue Ko
Aur Jaltey Hue Ko Bachana.

Q8.33-Allah Aur Rasool é”g} Se Jung Ka Matlab Kya Hai? Aisa Karne Aur Fasaad Karne Waalon Ke Liye
Kya Saza Sunai Gayi Hai? Ye Saza Kaun Dene Ka Haq Rakhte Hain?

Allah Se Jung Ka Matlab Hai Allah Ki Nafarmani Karna. Allah Ke Ehkamat Ko Na Manna.
Rasool Ke Sath Jung Karna Dono Tarah Se Hai ,Unke Ehkemaat Nahi Mannkar Aur Asliha Ke Sath(Fasad
Karke).Unki Saza-Unko Qatl Kiya Jaaye, Sooli Chadha Diye Jaye,Haath Pao Kaat Diye Jaye Mukhalif Simt
Se Aur Shahr Se Nikale Jaaye(Exile).Ye Duniya Mei Ruswai Hai Aur Akhirat Mei Bahut Bada Azaab Hai.
Saza Dene Ka Hug Hukumat Ko Hai, Religious & Political Leader Ko.

Q9. 33-Shane Nuzool?

Qabeele Ke 8 Log Madinah Me Aaye The. Wahan Ka Mausam Unko Nahi Bana Aur Wo Beemar Ho Gaye
Tho Unhe Aap 42 Ne Oont Ke Charwaho Ke Saath Jane Ke Liye Kaha — Doodh Aur Oont Ke Peshab Se
Wo Theek Ho Gaye — Theek Hokar Charwaho Ko Marker, Wo Oont Lekar Bhag Gaye. (Chori+ Qatl) Tab
Ye Ayat Nazil Huyi.

Q10.34-Gunahgaar Ko Kab Maaf Kiya Jaa Sakta Hai, Aur Allah Kiske Liye Ghafoorur Raheem Hai?

Agar Gunahgaar Pakde Jaane Se Pahle Apna Jurm Qubool Kar Le Aur Tauba Kar Le Aur Islah Kare — To
Usko Maaf Kiya Ja Sakte Hai. Allah Ki Pakad Se Pehle Yani Maut Se Pehle — To Allah Ghafoorur Raheem
Hai

Q11.35-Is Aayat Mei Waseela Kya Hai?
Waseelah — Wo Cheez Ya Zariya Jo Aapko Allah Ke Qareeb Karega.Waseela Nek Amal Hai ( Namaz, Sajde
Ki Haalat, Wudu, Sadaqa — Khairat, Husn E Sulook). Jannat Me Ek Khaas Jagah Jo Allah Ne Sirf Ek Insaan

Ke Liye Banayi Hai Aur Wo Rasool Allah 4£Zt Ke Liye Hai.

Q12.35-Falah Pane Ke Liye Kya Karna Chahiye?
Iman, Taqwa, Waseela, Jihad.

Q13. Jihad Kise Kehte Hai? Kya Jang Jihad Hai?

Jaddo Jahad Karna Ya Intehaai Koshish Karna Jihad Hai. Jihad Ki Ibteda Apne Nafs Se Hoti Hai.
Jihad — 1. Quran Aur Sunnat Se |llm Haasil Karna, 2.Amal Karna, 3.Tableegh Karna 4. Talwaar Uthana —
Jung Karna Sirf Allah Ke Deen Ke Raah Mein Jayaz Hai.

Q14.32 - Fidiya Kya Hai? Kaafir Qayamat Ke Din Alalh Ko Kya Dena Chahega Aur Allah Ka Jawab Kya
Hoga?

Jaan Chudaane Ke Liye Jo Maal Diya Jaye Wo Fidiya Hai. Kafir Qayamat Ke Din Allah Ko Fidiye Mein Saara
Maal Jo Zameen Mein Hai Wo Dena Chahenge. Allah Unse Qubool Nahi Karenge Aur Kahenge — Maine
Tumse Duniya Mein Isse Bahut Kam Maanga Tha.

Q15.37 — Azaabum Mugeem Yaane?
Kafiron Ke Liye Azaabum Mugeem Hoga — Wo Azaab Jo Qayam Rehne Waala Hai — Hamesha Rehne wala
Hai.

Q16. Chor Ke Liye Kya Saza Hai? Wo Kaisa Hoga ? Chor Par Had Jaari Karne Ke Liye Kya Sharayat Hain?
Chor Le Liye Ibrat Naak Saza Hai Kyunki Chori Kabeerah Gunah Hai Aur Uske Liye Hadh Jaari Hai Allah Ke
Taraf Se. Unke Seedhe Haat Kaat Dalo, Tel Ka Dhaag Do Aur Kata Hua Haat Galey Mein Latkaa Do (
Ibrath Ke Liye)
Saza Ke Liye sharayat — 1. Wo Chori Qubool Kare 2. Do Gawahon Ki Gawahi, 3. Gawah Zimmedar Aaqil
Aur Baaligh Ho

Q17. Chori Ki Saza Saqth Kyun Hai Aur Chori Kabeera Gunah Mein Aati Hai Ya Sagheera? Kyun?

Chori Ki Saza Saqgth Hai Kyun Ki Wo Badla Hai Jo Unhone Kamayi Ki, Chori Me Haath Istemaal Hote Hai
Isliye Haath Kaat Diya Jata Hai Taake Isse Ibrat Le Aur Ainda Chori Na Karey. Chori Kabeera Gunah Hai
Kyun Ki Uske Liye Hadh Jaari Hai Allah Ki Se

Q18.41 - Kiske Liye Kisko Ghamgheen Naa Hone Ke Liye Kaha Jaa Raha Hai?
Rasool Allah 4£: Ko Kaha Jaaraha Hai Ki Ghamgheen Na Hona — Munafigeen , Yahud Aur Mushrikeen-
E-Makkah Ke Liye — Ke Wo Bhaag Daud Karte Hain Kufr Mein — Wo Haqg Ko Chupaate The.

Q19.41 - Jin Munafigeen Ka Yahan Zikr Hai Wo Kaunse Munafiq Hai? Unki Kaunsi Harkaton Ko Khola
Jaaraha Hai? Unka Anjaam Kya Hai?
1. Wo Aiteqaadi Munafig Hain — Kyunki Wo Musalmaan Nazar Aate The Uper Se Lekin Unke Dilon
Mein Imaan Nahi Tha
2. Munafigeen Ka Haal Khol Diya Allah Ne Muhammad §“'é} Pe Aur Unhone Huzaifa Bin
Yameen(Ra) Ko Saare Munafigeen Ke Naam Bata Diye The.
3. Unka Anjaam Aagirat Mein Azabul Azeem Hai — Wo Jahannam Ke Sabse Nichle Tabge Mein
Honge.

Q20.42-Agar Yahood Muhammad éfg} Ke Paas Mugaddama Lekar Aaye Tho Unhe Kaise Faisla Karne
Ka Hukm Diya Jaaraha Hai?

Adl Ke Saath Faisla Karne Ko Kaha Jaraha Hai-1. Kyun Ki Adl Karne Wale Qayamat Ke Din Noor Ke
Mimbaro Par Honge. 2. 7 Log Arsh E llahi Ke Saaye Taley Honge Wo Hai Sabse Pehle Adl Karne Wale.

Q21.43-49 Se Aap Kya Samjhe?

43- Ehle Kitab Ke Paas Taurat Maujood Hai Par Uspar Amal Nahi Karte To Wo Nahi Hain Mumineen.
44-Jo Taurat Se Faisla Nahi Karte-Allah Ke Hukum Ke Mutabiq Faisla Na Karey Wo Kafir Hain- 45-Allah Ne
Farz Kardiya Taurat Me Qisas Huq Ke Saath.Jo Allah Ke Hukum Ke Mutabiq Faisla Na Karey Wo Zalim
Hai.Qisas — Jaan Ke Badle Jaan -46-Isaiyon Ke Paas Injeel Hai- Jo Hidayat Aur Noor Hai-Jo Narm Karti Hai
Dilon Ko. -47-Jinke Paas Injeel Hai Aur Dusre Bhi Jo Allah Ke Hukum Se Faisla Na Kare Voh Fasiq Hai.
48-Nabi &Ko Kaha Jaraha Hai Ke Aapke Paas Quran Hai Tho Faisla Karo Qur an Ke Mutabig.Monimo Ko
Chahiye Ke Har Chote Bade Faisle Quran Ke Mutabiq Karna Chahiye(Aur Nekiyon Mei Sabgat).
49Chaukanna Aur Hoshiyaar Rehna Hai Aur Deen Ki Raah Mei Fitno Se Muhtaat Rehna .

Q22.42-Suht Haram Maal Hai-Khaas Taur Par Rasool §Z: Ne Rishwat Ko Suht Kaha Hai.Rishwat Apne
Haq Mei Faisla Karwane Ke Liye Jo Hakim Ko Maal Diya Jaata Hai.Yahood Aur Unke Ulama Bahut Rishwat
Lete The.Logon Ki Khushi Ke Ya Fayda Ke Liye Deen Pesh Karte.

Q23.45-Qisaas Ke Barey Mei Kya Jaante Hain?

Allah Ne Farz Kardiya Qisaas Ko Jaan Ke Badle Jaan,(Siwaye Majnoon Aur Bache Ke) Aankh Ke Badle
Aankh,Naak Ke Badle Naak,Kaan Ke Badle Kaan,Daant Ke Badle Daant Huq Ke Saath.Zakhmon Ka Bhi
Qisaas Hai.Agar Koi Qisas Ka Kaffara Karde Tho Wo Uska Kaffara Hai.

Q24.48-Shariat Aur Minhaj Kya Hai?
Shariat-Tareeqga E Zindagi/Minhaj-Laghwi Maina-Wazeh Aur Asaan Rasta Aur Istelahi Maine- Shariat Ka
Rasta.

Q25.48-Ek Ummat Yaane ?Allah Ne Sabko Ek Ummat Kyun Nahi Banaya?
Ek Ummat Yaane-Sabko Allah Ke Deen Par Musalmaan Bana Sakte The Allah Taala .Lekin Allah Ne Sabko
Ek Ummat Nahi Banaya Taakey Wo Aazmae Humko Ke Kaun Amal Karta Hai Aur Kaun Nahi.

Q26.49-Kisse Hoshiyaar Rehna Hai Kyun?
Nabi é“éle Ko Saarey Musalmano Ko Hoshiyar Rehna Hai Ehle Kitab Se (Yahood) Kyunki Wo Humko Fitne
Me Daal Denge.

Q27.Hukme Jahiliyat Kya Hai?
Ghair Islami Tareeqe Hukm E Jahaaliyat Hai.

Q28.51-Yahood Aur Nasara Se Kaisi Dosti Nahi Karna Hai Aur Kyun?
1.Yahood Aur Nasara Ko Dili Dost Ya Raazdaar Nahi Banana Hai Kyun Ki Wo Dost Hain Ek Dusre Ke
Musalmano Ke Khilaf. 2. Insaan Apne Dost Ke Deen Par Hota Hai. 3. Unka Asar Padhega Humpar.

Q29.52-Munafigeen Dushmane Deen Se Dosti Ki Kya Wajah Batate Hain
Munafigeen Dushmane Deen Se Dosti Ki Wajeh Batate Hain.

1-Ki Kahin Wo Gardish Me Na Padhe.

2-Wo Museebat Me Kaam Aayenge.

3-Jahan Fayda Dekha Wahan Jate Hai.

4-Maugqa Parasth.

Q30.54-Momin Ke Kaunse Sifaat Allah Ko Pasand Hai?

1. Allah Se Muhabbat.

2. Allah Walon Se Muhobbat Momino Ke Samne Narm Dil.

3. Kaafiron Par Tagatwar.

4. Allah Ki Raza Ke Liye Anthak Koshish. Jihad Allah Ki Raah Me.

5. Logo Ki Tangeed Unpar Asar Nahi Karti(Severe Criticism Se Nahi Darte)

Q31.Allah Se Muhobbat Ka Ek Tareeqa,Daleel Ke Saath Dijiye.

Allah Se Muhobbat Ka Ek Tareeqa.

Imaan Wale-Jo Qayam Karte Hain Namaz,Jo Dete Hain Zakat Aur Wo Jhuke Hue Hain(Aajizi Iqtiyar Karne
Wale)Daleel Ayat31.

Q32.56-Ghaalib Aane Ke Liye Tareeqa Kya Hai?
Allah Ki Muhabbat(Allah Se Gehri Dosti),Uske Rasool Ki Itaat Aur Imaan Walon Se Dosti(Ek Dusre Ke
Madadgar) Yahi Log Ghalib Aaney Waley Hain.

Q33.57-Kinse Dosti Nahi Karni Chahiye Aur Kyun?
Unlogon Se Dosti Nahi Karna Chahiye Jo Deen Ko Khel Aur Mazaq Banate Hain.Yahood, Nasara Aur Kafir.

Q34.60-Ahle Kitab Ki Mominon Se Dushmani Aur Naraazgi Ki Wajah?
Kyunki Hum Imaan Rakhte Hain Allah Par, Jo Nazil Hua Humari Taraf(Quran) Aur Jo Nazil Hua Issey
PehleAhle Kitaab Par.

Q35.60-Allah Ne Kin Par Lanat Ki Aur Kaise Aur Kyun?

Allah Taala Ne Ahle Kitab(Ashabe Sabt) Par Lanat Ki,Ghazab Naak Hokar Unpar Unme Se Bandar Aur
Khinzeer Banadiya.Kyunki Unhone Bandagi Ki Taghoot Ki Aur Yahi Log Badtareen Hain Jo Bhatke Huye
Hain Seedhe Raaste Se.

Q36.62-Ism Aur Udwaan Kya Hai?
Ism-Allah Ke Hugq Mei Kami Karna(Huqooq Allah).
Udwan-Bando Ke Huq Me Kami Karna(Hugooq Ul Ibaad).

Q37.63-Ulmaa Aur Ehbaar Ki Kya Zimmedari Batayi Gayi Hai?
Amr Bil Maroof , Nahi AnlL Munkar.

Q38.Kis Ayat Ke Baad Muhammad Q”;%ic Ne Apne Par Se Pehraa Hata Liya?
Ayat 67.

Q39.68-Tauraat Aur Injeel Ko Qayam Karne Ke Kya Maayne Hain?
1. Jo Hukum Diya Gaya Usko Maano.

2. Jissey Roka Gaya Ussey Ruko.

3. Khabron Ki Tasdeeq Karna.

Q40.70-71-Me Bani Israel Ke Bare Me Kya Kaha Jaa Raha Hai?

Bani Israel Ahad E Alast Bhool Gaye.Bahut Ziddi Qaum Thi, Kai Nabiyon Ko Jhutlaya Aur Kayi Ka Qatl
Kiya.lske Bawajood Wo Apne Aap Ko Allah Ke Pyaare Aur Ladle Samajhte The.Nateeja Hug Se Andhe Aur
Behre Hogaye.Allah Ne Unko Maaf Kiya Lekin Phir Wo Andhe Aur Behre Hogaye Kyun Ke Wo Kalaam Me
Tehreef Karte The.

Q41.73-Salaasah Kya Hai?
Allah,lsa(As),Jibraeel(As)/Allah,lsa(As),Maryam(As).

Q42.75-Isa(As) Ke llaah Na Hone Ki Kya Daleel Di Gayi Hai?
1. Ke wO Maryam (As) Ke Béte Hain.
2. Khana Khatey Hain Aur Khaney Ke Mohtaj Hain.

Q43.78-Bani Israel Ko Allah Ne Kaise Laanat Ki Aur Kyun?
Bani Israel Ko Allah Ne Taurat,Injeel,Zabur Aur Quran Mei Lanat Ki Unki Nafarmani Aur Hud Se Badhjane
Ki Wajeh Se.

Q44.Bhalai Ke Kaamo Ki Taraf Bulaane Se Duaon Ka Qubool Hone Ka Kya Talluq Hai?
Hadeeth MeiAata Hai Ke Achaiyon Ka Hukum Do Aur Buaraiyon Se Roko, Issey Pehle Ke Tumhare Duaein
Qubool Hona Band Hojaye.

Q45.82-Ko Samjhaiye Aap Issey Kya Samjhe?

Ahle Imaan Se Dushmani Me Sabse Saqt Yahood Aur Mushrikeen Hain.Unke Ulama Me Zid Aur Takabbur
Tha. Muhabbat Me Sabse Qareeb Ahle Imaan Ke Nasara Hain(Jo Sahi Injeel Ko Maante The) Kyun Ki
Unke Andar Aalim Aur Abid Log Maujood Hai.Unke Leader Behtar Hain Jo Takabbaur Nahi Karte.Huq Ko
Jaldi Qubool Karte The Jaise Habsha Ka Badshah Najashi.

Q46.Momino Ke Qilaaf Kafiron Yaa Ahle Kitab Se Dosti Ke Bare Me Aap Kya Jaante Hai?
Kafiron Ya Ahle Kitab Ko Dili Dost Ya Raazdar Nahi Banana Chahiye.Wo Musalmano Ko Deen Se
Pherdenge,Murtad Banadenge Aur Fitne Me Daal Denge.

SURAH NISA AYATH 148-176

Q1.148-Maaf Karne Ke Barey Me Hadeeth?

1. Sahih Muslim Ki Riwayat : Maaf Kar Dene Se Allah Bande Ki Izzat Badhadeta Hai.

2. (Mafhoom)Hazrat Jabir Se Riwayat Ke Rasool §“é—§)lc Ne Farmaya Jisne Apne Bhai Se Maafi Maangi Lekin
Usne Use Maaf Nahi Kiya Aur Uska Uzur(Excuse) Qubool Nahi Kiya ho Usko Aisa Gunah Hoga Jaise Zulm
Se Kisi Ka Maal Cheenney Waley Ka Hoga.

Q3.155-Hamare Dil Ghilaaf Mei Hain Explain?
Ye Ahle Kitaab Ka Qaul hai ke
Hamare Paas Bahut Kuch Hai, Bahut Pata Hai,Zyada Kuch Na Bataao. B. Hamei Tumhari Baatein
Samajh Nahi Aati, Tumhari Batein Dil Tak Nahi Pahunchti.

Q4.156-Me Kufr Kya Hai?
Isa(As) Ka Inkaar.

Q5.160-Me Sabaq?
Jab Koi Shags Nafarmani /Zulm Karta Hai Tho Wo Allah Ki Neamaton Se Mehroom Ho Jaata Hai.Shukr
Karne Se Allah Zyada Deta Hai Aur Nashukri Se Allah Ka Azaab Saqt Hota Hai.

Q6. Zakaat Kya Hai?
Magsoos Maal Jo Nisaab Par Saal Ke Baad Ada Kiya Jaata Hai.

Q7.Imaan Bil Aakhirat Kya Hai?
Qabr Ke Azaab,Munkir Nakir,Hisab-Saza&Jaza,Qayamat Ke Din.In Sab Par Imaan Imaan Bil Aakhirat Hai.

Q8.Sabse Pehle Saahibe Shariat Paighambar Kaun The?
Nooh(As)

Q9.Zaboor Me Kya Hai?
Kuch Sahifey Jin Mei Naseehatein, Duaein, Allah Ki Hamd O Sana.

Q10.Malaika Kya Kya Karte Hain?

Ibadat-Tasbeeh Sajda Karte Hain, Boltey Suntey Hain,Likhte Hain,Jaan Nikaaltey Hain,Gawahi Dete Hain
Aur Har Wo Kaam Karte Hain Jiska Allah Ne Hukum Diya Hai.Malaika Noor Se Bane Hai Aur Unke Darjaat
Kaamon Ke Lihaz Se Mukhtalif Hain.Arsh Uthaye Hue Farishtey Mugarrab Farishtey Hain Aur Jibraeel(As)
Bhi.

Q1l1l.lbaadat Kya Hai?
Jhukjaana&aAjizi Ikhtiyaar Karna.

Q12.171-Mei Kissey Khitaab Hai?
Ahle Kitaab — Nasara Se Khitaab Hai.

Q13.162-Deen Ke Ilm Me Raasiq Hone Ka Kya Usool Hai?
Deen Ke Qawaid Ka llm

Q14.174-Quran Noor Hai? Wo Kya Kya Roshan Karta Hai?
Quran Khud Roshan Hai.Quran Hamarey Dilon Ko,Zehno Ko,Qabron Ko,Qayamat Ke Din Ke Andheron Ko
Roshan Karta Hai.Jannat Ki Taraf Ke Raastey Ko Bhi Roshan Karta Hai.

Q15.Surat An Nisa Ka Markazi Mazmoon Kya Hai?Uska Doosra Naam?
Adal,Rehmat Aur Hugooq Ki Adayegi Surat Ar Rehmah.
=y

Q16.152-Ajar Kin Cheezon Se Badhta Hai?
Niyyah,Ehsaan Se Kaam Sunnat Ke Mutabiq,Behtar Tareege Se,lglaas Se,Sabgat Se(Pehl Karne Se).

Q17.Imaan Ki Sharaait?
Igraar Bil Qalb(Dil Se),Tasdeeq Bil Lisaan(Zabaan Se Tasdeeq),Tasdeeq Bil Amal.

Q18.172- Maseeh (AS) Ke Saath Farishton Ka Zikr Kyun?
Kyun Ke Mushrikeen E Makah Farishton O Allah Ke Betiyan Kehte, Ye Unka Ghuluv Tha Jaise Ke Nasaara
Isaa(AS) Ko Allah Ka Beta Kehte.

SURAH MAAIDA AYATH 1-50
Q1. Surah Maaida Ka Doosra Naam?
Suratul Haraam Va Halaal, And Suratul Wafa

Q2. Shikaar Ke Liye Kaunse Sikhaaye Hue Jaanwar Istemaal Hote Hain?
Baaz, Shikra, Shaaheen, Kutta

Q3. 2 — Mein Shaayar Ka Matlab?
Magaamaat E Hajj Wa Umrah & Aamaal E Hajj Wa Umrah.

Q4. Hurmat Waale Mahinon Ki Hurmay Se Muraad?
In Maheenon Mei Na Jung Karna Na Gunah Ke Kaamon Se Bachna.

Q5 Huroom Se Muraad?
Ehraam Ki Haalat & Hudood E Haram

Q6.2 — Mein Kis Dushmani Ki Taraf Ishaara Hai?
Ghazwe Hudaybiyah

Q7. Hum Agar Kisi Masle Ka Hal Talaash Nahi Kar Paarahe Hain To, Kya Kare?
Allah Se Mashwara . Namaz E Istikhaara Padhein

Q8. Quraish Ka Sabse Bada Buth Ka Naam?
Hubul Hai.

Q9.Zubah Aur Nahar Mein Farq Kya Hai Aur Misaal?

Zubah —Janwar Ko Olta Litaa Ke Halaq Aur Sheh Rag Ko Kaatna, Bakri Gaiy Aur Parindey.

Nahar — Mein Jaanwar Ko Khada Kar, Baayein Haath Ko Baandh Na Aur Seene Ke Baalaayee Hisse Par Dil
Ko Marna. Oont Aur Gaaye

Q10.Khashiyat Kiska Khauf Hai?
Wo Khauf Jo Kisi Ki Badaayee Ya Azmat Ke Valah Se Paida Ho Aur Wo Khauf Jo IIm Ke Nateeje Me Insaan
Ke Andar Paida Ho

Q11.3 — Deen Mukammal Se Matlab?
Nuzool E Wahi Ka Mukammal Hona, Shariyat Ki Takmeel (Jiske Baad Naye Nabi/ Rasool Ke Bhejne Ki
Zaroorat Nahi)

Q12. Hazrat Umar(RA) Kyun Roye Ayat 3 Ke Nuzool Per?
Kyun Ke Iske Baad Seekhne Ko Aur Kuch Nahi Milega

Q13. Kin Cheezon Se Zibah Karna Mana Hai?
Haddi, Daant Aur Nakhoon Se

Q14. Rasool 4Z: Ke Daur Mein Kaunsi Jang E Haram Maheenon Me Hui?
Ghawaye Tabook Aur Ghazwaye Hunain

Q15. Tayyib Aur Khabees Kya Hai?
Tayyib — Zahiri Aur Maanvi Taur se Pakeeza, Har Wo Cheez Jise Sharyat Ne Halaal Kiya.
Khabees — Zahiri Aur Maanvi Taurse Na Paak — Khabees, Har Wo Cheez Jise Shariyat Ne Haram Kiya

Q16.Har Kaam Mein Allah Ka Naam Kyun Liya Jaaye?
Kyun Ke Allah Ka Naam Lene Se Us Kaam Mein Barkat Hogi.

Q19.11- Niyamath Kya Hai?
Cheezon Ka Milna Aur Museebat Ya Nuksaan Se Bachna.

Q20.13 — Khayaanat Kya Hai?

Haq Ke Khilaaf Kaam Karna, Posheeda (Hidden) Taur Per Ahed Shikni Karna, Na Khabeel E Bharosa
(Unpredictable/Doing What Was Unexpected), Doosre Se Faida Uthaana Magar Apni Zimmedaari Poori
Na Karna.

Q 21Gunaahon Ki Kasrath Nisyaan (Bhoolne) Ka Sabab Banti Hai.

Q22.26- Qurbaani Ki Qubuliyath Ke Sharaaith?
Tagwa,lglaas E Niyath(Sirf Allah Ke Liye),Jaayez Zariye Se Haasil Ki Hue Cheez Qurbaan Karein,Raddi
Bekar Na Ho,Haram Cheez Na Ho.

Q23.35-Insaaan Kis Nek Amal Se Allah Ke Zyada Qareeb Hota Hai?
Namaz & Sajda.

Q24.38- Chori Kya Hai?
Kisi Ki Mehfooz Jagah Par Rakhi Hui Cheez Ko Khufiya Tareeqe Se Uthana Chori Hai.

Q25.42- Insaaf Karne Valon Ke Bare Mei Hadeeth?

(Mafhoom) Insaaf Karne Wale Qayamat Ke Din Noor Ke Membaron Par Honge Aur Allah Ke Daayen
Jaanib Honge. Qayamat Ke Din Jo Saat(7) Log Allah Ke Arsh Ke Saye Tale Honge Unme Pehla Naam Adal
Karne Wale Hakim Ka Hai.

Q26.48- Kitab Haqg Ke Saath Hai Se Kya Matlab Hai?
Kitab Ke Andar Sab Haq Aur Sach Hai. 1)Ehkamaat - Adl Per Mabni, 2)Qissey - Sachey, Faide Mand,
Magsad Ke Saat, Hidayat Ke Liye 3) Bashaaratein, 4) Waeedein, 5) Khabarein Sab Kuch Bilkul Sach.

Q27. Tamaam Ambiya Allati Bhai Hain Se Kya Matlab Hai?
Allati Bhai Yaani Baap Ek & Maain Mugtalif. Tamaam Ambiya Ka Deen Ek Hai — Deen E Islam Aur
Shariyatein Mugqtalif — Alag Alag Hain.

Q28.Shariyat Kyun Mugtalif Hain?
Halaat Aur Zarooriyaat Ke Mutabiq, Deen Per Amal Karne Ke Mugqtalif Tareegey Dikhaaye Gaye Kyun Ke
Allah Aazmaana Chahte The Ke Kaun Amal Karega Aur Kaun Nahi.

Q29. 50 — Daurey Jahiliyat Ke Logon Aur Aaj Ke Musalmanon Me Kya Cheeze Ek Jaisi Hai?
Nujoomi Ke Paas Jaana - Horoscope Etc, Female Fetus Killing, Ladkiyon Ko Kam Tarji Dena — Ladkon Ko
Zyada Tarji Dena. Zaib O Zeenat Ki Numaayish.

Q30.Munafiqgeen Ki Khismein Aur Definition?
1) Aetekaadi Munafiq — Wo Jo Zabaan Se Islam Ka Zikr Karta Hai Lekin Dil Se Nahi.
2) Wo Jo Dil Se Imaan Laata Hai Lekin Amal Mei Susti Karta Hai.

Q31. Muazzin Ke Bare Mein Ek Hadeeth Likhiye?
(Mafhoom) Qayamat Ke Din, Muazzin Ki Gardan Lambi Hogi (Darja Bada Hai)

Q32. Mazaak Udaana Kin Ka Kaam Hai?
Jaahilon Ka Kaam Hai.

